
 До : Градоначалникот на Општината 
Почитуван Градоначалник, 
Заедницата на единиците на локалната самоуправа на Република Македонија - ЗЕЛС ги подготви следните поважни информации од активностите што ги спроведуваше во текот на изминатиот период. 
17 февруари, 2010 година                   Одржана 12 –та седница на Комисијата за следење и оценка на исполнетост на условите за преминување во втора фаза од процесот на фискална децентрализација
Комисијата ја одржа дванаесеттата седница на 17 февруари. Претставници на ЗЕЛС во оваа комисија се : Коце Трајановски, градоначалник на Град Скопје, Љупчо Којчиновски, градоначалник на Дебарца и Бесим Велиу, градоначалник на Зајас.
По усвојување на записникот се премина на втората точка од дневниот ред, која се состоеше од презентација на извештајот за евалуација на  исполнетоста на условите на општините за преминување во втора фаза од процесот на фискална децентрализација, а врз основа на доставените квартални извештаи за периодот 1.10.2009 до 31.12.2009 година. Евалуацијата покажа дека четири општини ги исполнуваат условите а тоа се: Демир Капија, Другово, Кичево и Студеничани. Комисијата својата препорака ќе ја достави до Владата, која по усвојување на истиот, ќе треба да ги задолжи ресорните министерства за изготвување  на блок дотациите за финансирање на децентрализираните надлежности. Анализата покажа дека се уште постојат 4 општини, кои не го исполнуваат условот за прва фаза на фискална децентрализација. Затоа се задолжи ЗЕЛС и МЛС, да стапат во контакт со наведените општини и да им помогнат, или посредуваат во исполнување на критериумите. Останатите општини пак, кои не можат да ги исполнат условите за влез во втора фаза, се соочуваат со проблем со блокираните сметки. Министерството за финансии веќе стапило во контакт со неколку од нив, со цел да им помогне со давање на позајмици, на една или повеќе години, согласно последните измени на Законот за финансирање на единиците на локалната самоуправа. Услов кој се бара од општините е да стапат во преговори со доверителите и да ги отпишат каматите на долговите, а при тоа да ги исполнуваат условите за добивање на позајмица.
Потоа Комисијата ги разгледа и дотациите од ДДВ за 2010 година, кои се зголемени за 0,4% во однос на дотациите за 2009 година. Податоците покажуваат дека не постои општина која ќе добие помалку од 4 милиони денари, на годишно ниво, што е поволно за руралните општини. Резултатите од евалуацијата покажаа дека 12 општини не доставиле квартални извештаи, што е прекршок казнив согласно законот. ЗЕЛС  треба да ги потсети сите свои членки, уште еднаш, да не ја забораваат оваа своја обврска. На состанокот се спомна и Колективниот договор, согласно кој општините треба да го пресметаат и зголемувањето на платите на просветните работници, па се обрна внимание тој да биде земен во предвид. Претставниците на ЗЕЛС, замолија на следниот состанок на Комисијата да се изготви и анализа на финансиските сретства, поединечно по општина, за остатокот кој се појавил на нивните конта на крајот на 2009 година, а се однесува на надлежноста образование.Претставници на ЗЕЛС го поставија и прашањето за можност за краткорочни позајмици од Владата на општините, мислејќи притоа на општини кои се наоѓаат во втората фаза на фискална децентрализација. Одговорот од претставниците на министерство за финансии беше дека таква практика е согласно закон и дека општините кои имаат потреба од такви краткорочни позајмици за надминување на состојба на неликвидност треба да достават барање до Министерството за финансии, а таму секој случај поединечно ќе се разгледува. 
23 февруари, 2009 година                                          Прес-конференција во ЗЕЛС 
 На 23 февруари во просториите на ЗЕЛС беше оддржана прес –конференција по повод актуелните состојби со водениот потенцијал во земјава и опасностите од поплави, лизгање на теренот и одронувања на патиштата,  како и воспоставувањето на целосна и перманентна соработка на единиците на локалната самоуправа со одговорните субјекти од централната власт. Претседателот на ЗЕЛС, Коце Трајановски, пред новинарите информираше дека општините активно се вклучени во справувањето со актуелните состојби  предизвикани од  дождовите и топењето на снежната покривка и дека дел од нив со сопствена механизација и волонтери, се излезени на терен за расчистување на речните корита и каналите. Како примери ги посочи општините Струга, Василево и Босилово. Беше потенцирано дека досега непредизвиканите штетни последици се резултат на минатогодишните активности и на континуираниот ангажман на  локалните власти за континуираното одржување на расчистените канали и речни корита. Сето оав општините го прават во соработка со Центарот за управување со кризи и со Агенцијата за заштита и спасување, а градоначалниците постојано учествуваат на координативните состаноци на телата и Комисиите формирани во согласност со Националната Платформа за управување со кризи. Таква е и платформата за ризици во домен на инфраструктура во чии рамки е справување со поплавите, а со која раководи Министерството за транспорт и врски на Р.М. Согласн насоките и усогласувањето на активностите кои произлегуваат од самата Национална платформа, општините постапуваат во рамките на своите надлежности утврдени со членовите 34 и 35 од Законот за заштита и спасување, а сето тоа во рамките на расположливите средства и технички капацитети.Всушност , во овие членови се опфатени и надлежностите на Општината, односно Советот на општината, за расчистување на локални патишта, улиците и други инфраструктурни објекти во случај на непроодност предизвикани од силни врнежи, одрони, лизгање на земјиштето итн. Исто така во Законот е утврдена обврска Републичките сили за заштита и спасување да реагираат на повик на опшштините кои не можат самостојно да се справат со состојбите резултата на непогодата. Таква е актуелната состојба  во Републиката Македонија,  каде заедно општинските и Републичките сили работат на терен. На крајот беше потенцирано дека само со заедничка соработка на локалните и централните институции можно е справување со овие непогоди. 
18 февруари, 2010 година              Одржана третата седница на Комисија за образование при ЗЕЛС
На 18 февруари, 2010 година, во просториите на ЗЕЛС се одржи третата седница на Комисијата за образовани при ЗЕЛС. На барање на претставници од Њорлд Леарнинг/Мацедониа од Програмата на УСАИД за Човечки и институционален развој, кои се поддржувачи на  акривностите на Центарот за стручно образование и обука, пред членовите на Комисијата за образование на ЗЕЛС и членовите на Техничката група за образование беа презентирани надлежностите на овој Центар. Присутните ги поздрави директорот на Центарот кој изрази задоволство што ЗЕЛС ја прифати поканата, односно се направи првиот чекор на воспоставување на взаемна сортаботка меѓу овие две институции. По презентацијата за надлежностите на ЦСОО, се отвори дијалог за воспоставување на координација меѓу локалните власти и Центарот, при што беше посочено дека Центарот треба да ги информира најнапред општините за сите дописи и барања наменети за стручните училишта, чиј основач е општината. Беа посочени  идните полиња на взаемна соработка, како што е потребата за воспоставување на стратегија за модуларно образование, со цел брзо адаптирање на барањата на локалниот пазар, потоа соработка за поедноставување на процедурите за верификации на струки и училишта, соработка при достигнати барања за доквалификации и преквалификации  или при  одредени преклопувања на надлежности со локалната власт или со Центарот за образование на возрасни. По заминувањето на гостите, членовите на Комисијата се задржаа  на дискусија за актуелните состојби во образованието. Беа наведени поголем број проблеми со кои се соочуваат општините, или ќе се соочаат во блиска иднина, а кои произлегуваат од намалувањето на  финансиските средства во образованието за 2010 година. МОН не одговори на испратеното писмо упатено до  министерот од страна на ЗЕЛС,и членовите побараа  во иднина на сите доставени писма од ЗЕЛС, министерството да се изјасни во писмена форма. Беа срочени следните заклучоци и барања:
 -Враќање, најмалку на минатогодишното ниво на финансиските средства за образование, што МОН ги префрла на  општините, како блок дотации или како наменски дотации за општините од прва фаза 
-исплата на средства за покривање на реалните трошоци за превоз на вработените во образованието
- исплата на средства за надополнување (покривање) на  реалните трошоци за превоз на вработените во образование, над 825 денари, особено во руралните средини, каде наставниот кадар патува на поголеми далечини до училиштата 
-да се следи политиката на зголемување на цената на горива и електрична енергија, и во согласност со тоа да се обезбедуваат и префрлаат  дополнителни финансиски средства до општините  
- очекуваното покачување на платите на наставниците, во месец март, согласно Колективниот договор, да биде соодветно пропратено со адекватни средства  до општините 
-осигурувањето на училиштата и опремата во училиштата, особено компјутерите, претставуваат дополнително финансиско оптоварување  на училиштата, односно општината, кое не е адекватно дополнето со финансиски средства 
- училиштата каде не се обновени прозорци, врати и училишниот  објект е во лоша состојба, осигурителните компании не сакаат да склучат договор за осигурување или тоа го условуваат со дополнителни бонуси при осигурувањето, што значи училиштето треба да издвои уште повеќе средства што и онака ги нема 
- поради несоодветен напон, односно несоодветно напојување на електричната мрежа, настанува оштетување на комјутери и настанува штета, проблем на кој општините предупредија уште во стартот на спроведувањето на акцијата,,комјутер за секое дете,,
- одржувањето на комјутерската мрежа е несоодветно од толку малку луѓе понудени од Министерството за информатика, па се чека на ред и по месец и повеќе, поради што наставата се одвива со потешкотии  
-  потребно е да се  обезбедат дополнителни средтсва во Буџетот за образование,  за најавените предмети за следната учебна година, која е во оваа буџетска година (потребата од наставен кадар за предметот етика)
- МОН да ја преиспита оптовареноста на децата со наставна програма  
- Средното задолжително образование соодветно треба да биде следено и со финансиски дополнителни средства во однос на превоз на децата и во однос на сместување на истите, особено онаму каде капацитетите на ученичките домови брзо се пополнуваат 
 -итно изработување од страна на МОН, на Правилник за задолжително средно образование

- олеснување на постапката за добивање на согласности за технички персонал во училиштатат, потребен како резултат на засилени санитарни мерки и исто така и заради  зголемена опфатеност на ученици

- надминување на проблемот со учебници во што поитен рок

- дефинитивно разрешување на статусот на вработените, како на определено ,така и на неопределено време

-  олеснување на постапките  за добивање на согласности за соодветен наставен кадар 
01 март, 2010 година                                      Оддржана седмата седница на УО на ЗЕЛС 
Седмата седница на Управниот одбор на ЗЕЛС се одджа на 1 март, 2009 година во просториите на ЗЕЛС, на која на почетокот присуствуваше и министерот за локална самоуправа, Муса Џафери, заедно со претставници од Државниот завод за ревизија и од Министерството за финансии, со цел да се продискутира за заклучоците на  Владата ,дадени по извештајот за ДЗР, во делот наменет за локалните власти. Министерот Џафери нагласи дека локалните власти треба да вложат дополнителни напори за надминување на утврдените состојби во општините, поврзани со Законот за внатрешна финансиска контрола, при што посочи дека министерството и Владата се секогаш отворени за соработка и помош. Од страна на членовите на УО беше укажано дека општините се соочуваат со непостоење на адекватен стручен кадар на пазарот на трудот и слабата финансиска моќ на општините, по што беше заклучено дека е потребно доизградување на капацитетите на општините во областа на финансиското работење и внатрешната ревизија, организирање на  тематски работилници за детална обработка на прашања  од областа на финансиското работење. Исто така се побара ДЗР да им излезе во пресрет на барањата на општините за спроведување на ревизија, а беше побарано и да се формира Комисија за надминување на финансиската нестабилност на општините, која ќе утврди препораки за оние општини каде се воочени најголеми проблеми, но и на оние општини кои немаат услови за премин во втората фаза од фискалната децентрализација. 
-Како точка на дневен ред беше поставена и актуелната состојба со евентуални поплави во РМ, за што присуствуваа и  директорите на ЦУК и на Дирекцијата за заштита и спасување (ДЗС). Беше договорено ЗЕЛС да ги повика општините да обезбедат  по 20 луѓе за кои ДЗС ќе изврши обука и ќе обезбеди нивна опременост, а исто така беше потенцирана потребата од изработка на планови за превентивно делување и спречување и проценка  на степеност на загрозеност што општините ќе што може да го направат во соработка со подрачните единици на ЦУК и на ДЗС.
- На седницата присуствуваа и претставници од организациониот одбор на проектот ,,Ден на дрвото”, кои добија поддршка за иницијативата мартовското засадување на садници да добие и забавен карактер, каде ќе бидат вклучени и претставници од пограничните општини од соседните држави, како и да се организираат разни форми на натпревари на училиштата на оваа тема, со цел продлабочена едукација на децата за значењето на шумите. 
-Подршка доби и предлогот за организирање на манифестација за промоција на општините по региони, што би се одвивала на плоштадот Македонија ,во Скопје, за време на осум последователни викенди, започнувајќи од месец април. 
- Во однос на барањето на општина Гостивар поврзано со измените во методологијата за распределбата на средствата од ДДВ, каде сите општини добија стартна сума од 3 милиони денари а понатаму се применуваат утврдените критериуми, ЗЕЛС беше задолжен да направи опсежни компаративни анализи пред одлучувањето за тоа какво мислење ќе се даде за распределбата на ДДВ- то за 2011 година. Беше дискутирано дека ова прашање е поврзано и со обезбедувањето на поголема финансиска независност на општините, при што беше потегнато и прашањето за  распределувањето за средствата од рамномерен регионален развој. Беше потенцирана потребата да се создадат законски услови постапката за оценка на проектите да се врши на ниво на телата и органите на регионите, кои самостојно ќе го утврдат својот приоритет, како и регионот самостојно да располага со средствата, кои согласно законот ќе му бидат распределени. 
-Членовите на УО беа запознаени и со постапката за формирање на Комитетот на советите, како самостоен орган  при ЗЕЛС. 
-Исто така, беше разгледана информацијата дека советите на 84 општини во РМ донесоа одлика за потврдување на статусот членка на ЗЕЛС, а се говореше и за актуелните прописи со кои се врши дополнително ускратување на изворни приходи на Општините, за што ЗЕЛС бара да се укине надоместокот за општините за користење на услугите на Агенцијата за катастар при барање за издавање на нумерички податоци.
- Во однос на точката за разговорите со Владата и Ад-Хок Комисијата ЗЕЛС-ЕВН Македонија, беа посочени и нови моменти, меѓу кои дека во постапките кон индивидуални корисници, каде ЕВН го утужува само своето сопствено побарување, а не и износот на комунална такса, за општините што се оштетени, истото да се прошири.  Детално да се  разгледа   договорот  за продажба на ЕСМ и доколку има основ да се побара половина од старите долгови да ги надомести РМ, како и да се инсистира ЕВН Македонија да се откаже од каматите, а соодветно да се регулираат и побарувањата на ЕЛЕМ. Членовите на УО дадоа подршка на предлозите за давање согласност од надлежен орган за задолжување на овие општини кај банки заради нивно раздолжување. 
-Исто така беше заклучено  ЗЕЛС да испрати препорака до општините, да отворат посебни жиро сметки на кои Републичкиот совет за превенција во сообраќајот ќе им префрла пари заради надомест и планирање на надоместоци. 
-Во однос на иницијативата за донесување на законот за измени и дополнување на Законот за судски такси , УО се изјасни позитивно, за што ќе се покрене и иницијатива до надлежното министерство. 
-Управниот одбор даде целосна поддршка на активностите поврзани со основањето на институцијата, ЗЕЛС ТРЕНИНГ ЦЕНТАР, при што беше изнесено УО да ги повика сите поддржувачи на ЗЕЛС да дадат свој придонес во нејзиното воспоставување и развој.  
-Членовите на УО се запознаа и со иницијативата  од Македонско кредитно биро, сите општини бесплатно да се зачленат, со  што ќе се овозможи општината и јавните претпријатија да бидат заштитени од субјектите кои и должат по основ на надоместоци , согласно законот  истите да не можат да се задолжуваат кај банки и други субјекти доколку претходно не се раздолжат кон општината или ЈП. МКБ  нуди техничка помош околу формирањето на базите  на податоци, а од општините  се бара само писмена согласност .   
Со почит,
Бр   0204-198                                                  Заедница на единиците на локалната                                  
04  март, 2010 год                                   самоуправа на Р. Македонија-ЗЕЛС

Скопје                                                                      Извршен директор 
                                                                                    Душица Перишиќ










